
Izvod iz biltena dnevnih događaja za protekli
vikend

Proteklog vikenda (5-8-.4.2024.godine) iz oblasti sprečavanja i
otkrivanja kriminaliteta,  na području Hercegovačko-neretvanskog
kantona registrovano je 26 prijava; na području Mostara 10, na
području Jablanice 4, na području Čapljine 4, na području Konjica
4, na području Čitluka 2, na području Stoca 1 i na području Prozor-
Rame 1.     

Iz oblasti javnog reda i mira registrovana su 3 prekršaja; na području Mostara
2 i na području Jablanice 1.                                    

Iz oblasti bezbjednosti saobraćaja registrovano je 13 saobraćajnih
nezgoda; na području Mostara 9, na području Konjica 3 i na
području Čapljine 1. Jedno je lice zadobilo teške tjelesne povrede,
jedno lice povrede neutvrđenog stepena, a pet lica lake tjelesne
povrede.

Od evidentiranih događaja izdvajamo:

6.4.2024. godine, u 23,00 sati, u PS Mostar Centar prijavio je
D.B. (2002) iz Stoca da je, dok se s trojicom prijatelja kretao
pješice na lokaciji trg I. Krndelja, pored njih prolazilo vozilo
marke Peugeot, te da je vozač držeći pištolj u ruci isti uperio u
njih i prijetio im, nakon čega se udaljio. Policijski službenici su
navedeno vozilo pronašli parkirano na trgu Musala, te su
operativnim radom na terenu došli do saznanja da je lice koje je
prijetilo pištoljem Dž.S. (1991) iz Mostara. Policajci su
navedenog pronašli u stanu, a isti im je dobrovoljno predao crni
plinski pištolj sa pripadajućim okvirom bez metaka. U stanu na
stolu uočeni su novac i pvc najlon u kojemu se prema rječima
Dž.S. nalazi opojna droga kokain. Dž.S. je lišen slobode i
doveden u prostorije Policijske stanice, a o svemu je upoznat
nadležni tužilac. 7.4.2024. godine, po usmenoj naredbi
Općinskog suda u Mostaru, policijski službenici Odjeljenja za
posebne namjene, Sektora krim. policije, izvršili su pretres stana
Dž.S. u gradskom području Mostar stari grad. Tom prilikom uz
potvrdu je izuzeto; jedan paketić sa sadržajem nn praškaste
materije bijele boje koja asocira na kokain, dvije novčanice od
10 km zarolane u cjevčicu, 27 komada metaka 9 mm. Nad istim
je urađena kriminalistička obrada.
6.4.2024. godine policijski službenici PS Jablanica kontrolisali su
vozilo markle Golf kojim je upravljao D.S. (1981), a na mjestu
suvozača nalazio se I.B. (1982), obadvojica nastanjeni u opštini
Prozor-Rama. Kontrolom lica i vozila pronađena je veća
neutvrđena količina smeđe zeljaste materije koja asocira na
opojnu drogu heroin. Isti su lišeni slobode, te je urađena krim.
obrada, a o svemu upoznat nadležni tužilac.
6.4.2024. godine, oko 18,30 sati, dogodila se saobraćajna
nezgoda na putu Mostar -Raštani, u naselju Orlac, u kojoj su
učestvovali Z.Z. (2004) s motociklom Yamaha, A.K. (1990) s
vozilom marke Mercede, M.Z. (2003) s vozilom marke VW Golf,
R.B. (2001) s vozilom marke BMW i A.V. (1998) s vozilom
Mercedes. Teške tjelesne povrede zadobio je motociklist Z.Z.,
dok je vozač Mercedesa A.K. zadobio lake tjelesne povrede.
Upoznat nadležni tužilac, izvršen uviđaj, te preduzete sve
potrebne mjere.
6.4.2024. godine, oko 18,30 sati, u mjestu Bijela, uslijed
miniranja terena u kamenolomu �rme HP Investing došlo je do
odrona, uslijed čega se velika količina kamenja i zemlje sručila u
jezero Salakovac. Tom prilikom prouzročena je velika
materijalna šteta i uništeno više vozila koja su bila parkirana u
neposrednoj blizini. Dva su lica zadobila povrede neutvrđenog
stepena. Preduzete sve potrebne mjere.
7.4.2023. godine, u 13,30 sati, u PS Jablanica je prijavio A.Đ.
(1990) iz Jablanice da je od strane NN lica zapaljeno, te
djelimično izgorjelo tmv marke Mercedes, vlasništvo
Profesionalnog Vatrogasnog Društva Jablanica. Vozilo je bilo
parkirano na platou „UNIS“ G. Kolonija, izvan kruga PVD
Jablanica zbog neispravnosti istog. Upoznati krim. policija i
nadležni tužilac, izvršen uviđaj.
7.4. 2024. godine, oko 00,10 sati, u PS Stolac je prijavio M.A.
(2004) iz Poplašića- Stolac kako je upravljao vozilom marke
Mercedes magistralnim putem iz Mostara prema Stocu gdje u
mjestu Masline Stolac dolazi do udara u zadnji dio njegovog
vozila od strane vozila VW Golf V nn registarskih oznaka. Uslijed
udara njegovo vozilo je stjerano s puta pred bivši dom. Iza vozila
VW Golf stala su još dva vozila, vozilo marke BMW i VW Passat iz
kojih je izišla grupa od oko 10 lica, maskirani i sa bejzbol
palicama koji lupaju po njegovom vozilu na koje bacaju baklje,
nakon čega nasrću na lica koja su se skupa s njim nalazila u
vozilu, te ih udaraju palicama po čitavom tijelu. Nakon toga su
se vozilima udaljili u nepoznatom pravcu. Zajedno s
prijaviteljem u vozilu s su se nalazili E.G. (2003) iz Stoca, D.B.
(2002) iz Gorice-Stolac i F.B. (2006) iz Gorice-Stolac. Sva
četvorica su zadobila povrede neutvrđenog stepena, te im je
ukazana pomoć u DZ Stolac, nakon čega je D.B. upućen na CUM
Mostar, dok su E.G., M.A, i F.B. upućeni u RMC dr. Safet Mujić
Mostar. Lice mjesta je osigurano od strane policijske patrole PS
Stolac do jutarnjih sati kada će se vršiti uviđaj.

